Лекция – 1. 6.3 ҮІ-ХІІІ ғасырдың басындағы ыдыстар
Шу-Талас өңірлеріндегі ортағасырлық қалалар мен мекендерде қазба жүргізген кезде жиі кездесетін, әрі саны жағынан ең көп археологиялық деректердің бірі – керамика – саздан жасалып күйдірілген ыдыстар (бұдан былай ыдыстар). Шу өңіріндегі ортағасырлық қалалар мен мекендерден табылған ыдыстар А.Н.Бернштам, П.Н.Кожемяко, В.И.Распопова, Қ.М.Байпаковтың мақалаларында жіктеліп, кезеңдерге бөлінген, ал Ақтөбе қаласының ыдыстары Н.О.Алдабергенов пен М.Елеуовтің бірқатар мақалаларында суреттелген /1011/.
Талас өзенінің жоғарғы ағысындағы Орловкалық Ақтөбенін, ыдыстары М.А.Бубнованың, ежелгі Тараздың және Тараз аймағының ыдыстары М.С.Мерщиев пен Т.Н.Сенигованың мақаласы мен еңбегінде жіктеліп, дәуірленген. Шу, Талас өңірлеріндегі қалалардың ыдыстары Қ.М.Байпаковтын, бірқатар еңбектерінде қарастырылған /1012/.
Қаратаудың солтүстік-шығыс беткейіндегі қалалар мен мекендерден табылған ыдыстар Е.И.Агеева мен Г.И.Пацевичтің, Т.Н.Сенигованның, Е.И.Агееваның мақалаларында жіктеліп, кезеңдерге бөлінген /1013/.
Шу-Талас өңірлеріндегі калалар мен мекендердің ҮІ-ХІІІ ғ. басы аралығындағы ыдыстарын жіктеп, кезендерғе бөлу үшін өзіміз зерттеген (қазба жүргізген) қалалар, мекендердін деректері басшылыққа алынды, олар: Ақтөбенің барлық бөліктерінде, Буранада, Қордайда, Жаңа жолда, Тастұмсық де, Қорғаншыда, Үлкен Ақтөбеде, Жүндітөбеде, Ошантөбеде, Қызылқорған 2-де, Тоқтас төбеде, Қьтркүй 2-де, Меркіде, Меркі 1-де, Ақсуда (бәрі Шу өңірінде), Өрнекте (Алатаудың Шу-Талас аралығында), Қостөбеде, Садырқорғанда, Түймекентте, Бағары 1-де, Қонысбайда, Наурызбаста, Окқұмда, Атбайларда, Ақкесенеде (бәрі Талас өңірінде), Ақсүмбе қаласында (Қаратаудың солтүстік-шығыс беткейінде) және Шу-Талас өңірлеріндегі көптеген қалалардан, мекендерден жиналған (жер бетінде жатқан) ыдыстар.
Ал осы тарихи-географиялык, аймақтағы қалалар мен мекендерден табылып, зерттеушілер жариялаған ыдыс үлгілерін ыдыстарды баламалау үшін, жекелеген шағын аудандардың өзіндік ерекшеліктерін көрсету, салыстыру үшін пайдаландық, ол ыдыстар кестелерге кірген жок,.
Ыдыстарды жіктеп, олардың сипаттамаларына тоқталғанға дейін көңіл
аударып, ой елегінен өткізіп, саралап алатын мәселенің бірі - қыш өндеуге, қыш ыдыстарға қатысты атаулар болып табылады. Қазақ тілінде жарияланған мақалалар мен жарық көрген еңбектерде зерттеушілер қыш өндеуге байланысты және қыш ыдыстардың атаулары жөнінде әртүрлі пікірлер айтып жүр. Мәселен, танымал археолог К.А.Ақышев алғашқылардың бірі болып өзінің 1976 ж. шьтқкдн "Ертедегі ескерткіштер елесі" атты еңбегінде қыш ыдыстардың қазақша аттарын атап өткен, олардың қатарында: хум, құмыра, табақ, құты, тегене, саптыаяқ, шырақ, қазан, тостаған, ас аяқ және жіңішке мойынды су таситын құмыралар бар /1014/. Ыдыстардың бұл атаулары халық арасында жиі айтылып жүрген, құлаққа таныс атаулар екеніне сөз жоқ. Сонымен қатар зерттеуші "глазурь", "поливная" деген сөздерді қазақшаға "жылтыр көзді", "жылтыр шынымен боялған", "глазурьмен қапталған" немесе "қорғасын түсті шыны бояумен боялған" деп аударған /1015/. Әрине, бұл аудармаларды сәтті жасалған деудің реті бола қоймас.
М.Қожаевтін, 1996 ж. шыққан "Отырардағы керамика өндірісі" атты енбегінде ыдыс атауларынан кесе, сырлы кесе, табақ, құмыра, көзе, түбек, хұм, торсық, сынап көзе аталады, сонымен қатар тағара, тарелка, кубок сияқты ыдыс атауларында кездестіреміз. Зерттеуші ыдыс жасаушы шеберді "құмырашы", "керамист" деп атаған, ол "глазуръ" сөзін "сыр" деп аударған да, ал "ангоб" сөзін аудармасыз сол қалпында берген /1016/.
С.Жолдасбайұлы өзінің "Жетісу тарихы" атты тарихи және палоэтнологаялық еңбегінде көзешілік өнерінің жерімізде сонау жаңа тас дәуірінен бермен карай жалғасып келе жатқанын айта келіп, ХҮІ-ХҮІІІ ғғ. кезінде Жетісу қазақтарында көзешіліктің болғанын, оның ауық-ауық болған жоңғар шапқыншылығына байланысты XVII ғ. бастап әлсірей бастағанын көрсеткен, сонымен катар ғалым көзе, сырлы кесе сияқты ыдыстарға тоқталып, көзе жасаушы шеберді "көзеші" деп атаған /1017/.
Ә.Х.Марғұлан қыпшақ сөздігінде кездесетін сөздерге тоқтала отырып. қыпшақтардың қыш ыдыстарды (қыштан жасалған заттарды) көзе, ал оны жасаушы адамның "көзеші" деп аталатынын көрсеткен және ыдыстың келесі түрлерін атап, оларға сипаттама береді: ұзынша келген, ауыры кең қыш ыдыс - шығыр көзесі,ұқыпты етіп жасалған көзе-құтға (құты), мойыны тар көзе - манқұс, үлкен көзе - бардақ, құм (хум) тәрізді үлкен ыдыс-күбі /1018/.
У.Х.Шәлекенов өзінің "Құм басқан қала" атты еңбегінде қыш ыдыстар, қыш бұйымдар, қыш кірпіш атауларымен қатар ыдыстардың келесі түрлері аталады: құмыра, шырақ, құман, қазан т.б. /1019/. Жалпы, У.Х.Шәлекенов атаған ыдыс атаулары Шу, Талас өңірлері мен Оңтүстік Қазақстанды мекендеуші қазақтар арасында кең таралған, құлаққа үйреншікті сөздер.
Археолог Н.О.Алдабергенов археологиялық қазба жұмыстары кезінде табылған қыш ыдыстарды "көзе ыдыстар", "саз ыдыстар", "көзе бүйымдар", "көзелер сынығы" деп атаған, сонымен катар зерттеуші ыдыс атауларынан үлкен   табақ,   тостаған, кесе, хұмды атап, "глазурь" сөзін "сыр" деп аударған /1020/.

Профессор Ә.Т.Төлеубаев қола дәуірінің коршауларынан табылған қыш ыдыстарды "қыш ыдыстар" не "керамика" деп атаған /1021/, ал М.Тұяқбаев өзінің Ахмет Иассауи кесенесінің "қазандығында" жүргізілген қазба жұмыстарына арналған макаласында қыш ыдыстарды "керамика" деп атап, ыдыс түрлеріне байланысты "кружка" тектес, құмыра атауларын атап өткен, дегенмен, зерттеушінің ыдыстардың түрлерін дұрыс ажырата алмауы өкінішті-ақ /1022/.
М.Қасеновтің Талас өңірінін, ортағасырлық қалаларына арналған зерттеу жұмысында ыдыстардьтн. келесі түрлері аталған: қыш күбі, қазан, шөңке, таба, табақ, тостаған, кесе, түбек, кірлен, дастархан, құбыр, қақпақ, саптыаяқ, астау, шырақ. Ыдыстар өңделуіне қарай жалатпалы және жалатпасыз деп бөлінген. Дегенмен, зерттеуші ыдыстардың тұрпатын, өзіндік ерекшеліктерін, жалатпа (сырлы-М.Е.) ыдыстардың түрлерін ашып көрсете алмаған /1023/.
Келес өңіріндегі ортағасырлық қалалар мен мекендерден табылған ыдыстардың Д.Тәлеев ас пісіретін, ас ішетін түрлерін бөліп көрсете отырып, келесі ыдыстарға тоқталып өткен: құты, көзе, қақпақ, қазан, саптыаяқ, кіржуғыш, дастархан, тұғыр т.б. /1024/.
Енді, жалпы, ыдыс атауларына байланысты тіл мамандары мен сөздіктерге қыскаша шолу жасап көрелік. Мәселен, О.Нақысбеков қазақ тілінің оңтүстік говарлар тобындада кездесетін келесі ыдыстарды атап, оларға түсініктеме берген, олар: кірлен, логен, сапал, жам, сапар кесе /1025/, ал Ә.Нұрмағанбетов болса жергілікті тіл ерекшеліктерінің төркінін зерттей келіп күп, құм ыдыстарының шығу тарихын, олардың басқа түрік халықтарында (түрікмен, өзбек, құмық, қырғыз, т.б.) қалай аталғанын көрсеткен/1026/.
Н.Оңдасыновтың "Парсыша-қазақша түсіндірме сөздігінде" көзе, құмыра, пиалаға түсініктеме беріліп, олардың арабша атауларының аталуы мен жазылуы салыстырылған/1027/.
Сонымен, қазақ тілінде жарияланған мақалалар мен жарыққа шықкан еңбектерде зерттеушілер қыштан ыдыс жасаушы шеберді: құмырашы, қыш-құмырашы, керамист, керамикашы, көзеші деп атағанын, ал қыштан жасалған ыдыстарды: көзе ыдыстар, саз ыдыстар, көзелер сынығы, қыш ыдыстар, керамика, керамика ыдыстар, құмыралар деп атағаны белгілі болды. Ыдыстың сыртын (ішін) өндеу үшін пайдаланылған обмазка -сылақ, ангоб - ангоб деп берілген, ал "глазурь" сөзінің бірнеше баламасы белгілі болып отыр, олар: жалатпалы, жылтыр көзді, жылтыр шынымен боялған, глазурьмен қапталған, қорғасын түсті шыны бояумен боялған және сыр. Зерттеушілер қыштан жасалған келесі ыдыстарды атап өткен, олар: ас аяқ, астау, жан, дастархан, кесе, сырлы кесе, сапар кесе, көзе, күбі, күл, кірлен, кубок сияқлы ыдыс, қазан, құман, құты, құмыра, леген, манқұс, саптыаяқ, сапал, сынап көзе, табақ, тегене, торсық, тостаған, түбек, құм (хұм), шығыр көзе, шырақ және тағара, терелка, құбыр.

Енді өзбек және тәжік тілдеріндегі ыдыс атауларының ішіндегі аттары қазақшаға ұқсас ыдыстарға шолу жасап көрелік. Мәселен, М.К.Рахимов Өзбекстанның әртүрлі аудандарында кездесетін келесі ыдыстарды атаған: куза, коса, киртоғора, лаган, лаганяа, кув, това, товок, товакча, хум, кувур /1028/. Ю.Якубон таулы Соғдыдағы мекендер мен қалалардан табылған ыдыстардың ішінен келесілеріне тоқталған: косы, косача, куза, обкуза, иимкоса, кузача, табакча, това, тагора, хум, хурма, хурмача, хумчи /1029/.
Сонымен, қазақ өзбек және тәжік тілдеріндегі бірқатар ыдыстардың аттары ұқсас екенін аңғаруға болады, ол ыдыстар: кесе - коса (өзб.) - косы (тәж.), көзе - куза - куза, табақ - товок (товокча) - табакча, құм – хум - хум, леген - лаган (өзб.), құбыр - кувур (өзб.), табатова (өзб.), тағара - тогара (тәж.).
Ю.Якубов Орта Азиялық қыш шеберлерінің ыдыстарды үлкен, орта және кіші етіп жасағанын көрсетеді /1030/, өкінішке қарай біздің қолымыздағы бар ыдыстар аз, әрі кебісі сынық түрінде табылған, сондыктан оларды үш категорияға бөлу мүмкін емес.
Зерттеу жүргізіп отырған Шу-Талас өңірлеріндегі қалалар, мекендерден табылған ыдыстарды үш кезеңге бөліп карастырамыз, олар: ҮІ-ҮІІІ ғғ., ІХ-Х ғғ., ХІ-ХШ ғ. басы.

Шу өңіріндегі Жақсылық, Ақтөбе, Қызылөзен, Ақбешім, Құлан, Жүндітөбе, Үлкен Ақтөбе, Меркі, Талас өңіріндегі Тараз, Жікіл, Төменгі Барсхан, Садырқорған, Жуантөбе, таластык, және орловкалық Ақтөбелер, Қаратаудың солтүстік-шығыс беткейіндегі бабаталық Ақтөбе, Бабата мекендері мен қалаларында жүргізілген стратиграфиялық қазба жұмыстары кезінде алынған ҮІ-ҮШ ғғ. ыдыс кешендерінде құмдар (үлкен, кіші), көзелер, құтылар, қазандар, кеселер, тостағандар, саптыаяқтар, қақпақтар, шырақтар, табалар, тұғырлар, дастархандар бар. Ыдыстардың көбі қолдан жасалған, олардың осы аудандағы ежелгі мекендерден табылған ыдыстармен сабақтастығы бар, ертеортағасырлық жерлеу орындарынан табылған ыдыстарға ұксас, сол үлгідегі ыдыстар. Сонымен қатар ыдыс кешендерінің бірқатар түрлері отырар-қаратау, мыңөрік, жетіасар мәдениеттерінің ыдыстарына ұқсас болып келеді, соған карағанда Шу-Талас өңірлеріндегі қалалар мен мекендердің түрғындары осы мәдениеттерді жасаушы халықтармен байланыста болған, әсіресе бұл байланыс отырар-каратау, мыңөрік мәдениеттерімен тығыз болғаны байқалады. VI-VIII ғғ. кезіндегі мекендер мен қалалардың мәдени қабаттарынан соғдылық үлгідегі жекелеген ыдыстар кездеседі және олардың жергілікті ыдыс үлгілерімен салыстырғандағы арақатынасы өте төмен, демек, осы кездегі қалалар мен мекендер соғдылықтардың отарлауы негізінде қалыптасты деуге негіз жоқ.
ІХ-ХІІІ ғ. Басы кезіндегі қалалардың суландыру жүйесіне құдықтар, әуіздермен қатар инженерлік талаптарға сай салынған су құбырлары жүйесі (құбырлар желісі, сүзекі-құбырлар, суды тұндыратын, бөлетін қондырғылар) ал қалалардың тазалық жүйесіне жекелеген үйлердің тазалық жүйесімен қатар сарайлардың, моншалардың, көпшілік орындарының пайдаланған суын ағызатын ташнаулар, тазарлар кірген. 

ІХ-Х ғғ. кезіндегі ыдыс кешендерінің қатарында шарықта жасалған ыдыстардың үлесі өсе түскен, жалпы ыдыстардың жасалу үлгілерінде, түрлерінде VI-VIІІ ғғ. кезіндегі ыдыстармен сабак.тастык, сақталған. Бұл кездегі ыдыстардың кешенінде құмның 6 түрі (2-і VI-VIII ғғ. кезіндегі), көзенің 9 түрі (4-і ҮІ-ҮШ ғғ. кезіндегі), құтының 7 түрі (2-і ҮІ-ҮПІ ғғ. кезіндегі), қазанның 4 түрі (2-і ҮІ-ҮІІІ ғғ. кезіндегі), кесенің 4 түрі, тостағаннын, 3 түрі, саптыаяқтың 5 түрі, тегененің 5 түрі, шырақтың 7 түрі (2-і ҮІ-ҮШ ғғ. кезіндегі) кездеседі. Қақпақтар мен дастархандардың беті толық, тығыз батырып, сызып (кесіп) салған өсімдік тәрізді, геометриялық өрнектермен өрнектелген. Сырлы ыдыстар сирек кездеседі. Ілар ақ түсті ангобпен көмкерілген, оның үстіне коңыр, қою қоңыр бояумен өсімдік үлгісіндегі, үтір, нүкте тәрізді сиректеу жазу түріндегі таңбалар салынып, түссіз сырмен сырланған.
Ыдыстардың түрлеріне, өрнектеріне қарағанда ІПу-Талас өңірлерін мекендеген халық Сырдарияның орта ағысындағы, Ташкент оазисіндегі, Іле өңіріндегі калалармен байланыста болған.
ХІ-ХШ ғ. басы кезіндегі ыдыс кешендерінің қатарында қолдан жасалған ыдыстар аз. Ыдыстар сырсыз, сырлы және ангобты өрнекті болып бөлінеді. Бұл кездегі құмның 5 түрі (оның біреуі ҮІ-ҮШ ғғ. кезіндегі, екіншісі ІХ-Х ғғ. кезіндегі), көзенің 5 түрі, құтының 7 түрі (алтауы ІХ-Х ғғ. кезіндегі) белгілі. Қазандардың нұсқасы осыдан бұрынғы кезеңдердегі үлгілерге ұқсас, бірақ олардын. көбі шарықта жасалған және түбі жалпақ болып келеді. Кеселердің ІХ-Х ғғ. түрлерімен қатар жаңа түрі таралған, ол ауызы кен, жұқа ернеуі сыртқа қарай иілген, түбі жалпақ кесе. Тостағандардың ауызы кең, түбі жалпақ, қабырғасы қалың биік түрі және аласа тостағандар кездеседі. Бұл кезде саптыаяқтардын, таралған түрлері:

бүйірі шар тәрізді, цилиндрлі мойыны аласа, биік саптыаяқтар; бүйірі
шар тәрізді, ернеуі тік саптыаяқтар; иығы иінді кесеге ұқсас, ернеуі тік,
ауызы кең, ілгекті тұтқасы ернеуінен жоғары шығып тұрған саптыаяқтар;
түбіжалпақ, бүйірі білінер-білінбес, ернеуі тік, ілгеклі тұтқалы саптыаяқтар;
құбба тәрізді, ілгекті тұтқасы бар саптыаяқтар; қабырғасы цилиндр тәрізді,
не тік қабырғасы ернеуіне қарай сәл кеңіген, ауызы кең, үлкен иықты
тұтқалы биік саптыаяқтар. Шырақтар, тегенелер онша өзгермеген.
Қакпақтардың бұрыннан белгілі үш түріде сақталған, олар өрнектелуіне
қарай беті толық өрнектелген; жиегі өрнектелген және өрнектелмеген
болып бөлінеді. Дастархандардын. үш түрі таралған, олар: беті тегіс;
жиегінде ені 5-6 см келетін жиектемелі және жиектемесі дастарханның
ортасына қарай иілген дастархандар. Олардың беті, тұғырының іші, үсті
(кейде сырт жағы) өсімдік тәрізді, геометриялық үлгідегі, бастырма
өрнектермен өрнектелген, сонымен катар ыдыстың ортасына қарай иілген
жиектемесінің үстіне салынған бастырма өрнекті дастархандар кездеседі.
ХІ-ХІІІ ғғ. басы кезінде тұғырлардың 7 түрі таралған, ал осы кезде таралған
жаңа ыдыстардың қатарында түбектің үш түрі, жанторсықтың ескі түрі,
сынап көзенің бірнеше түрі бар. Тұғырлар Шу өңірінде кең таралған.
XI-XIІІ ғғ. басы кезіндегі сырлы ыдыстардың қатарында кесенің жеті түрі, жайпақ табақтың бірнеше түрі, сырлы тостағандар, құтылар, шырақтар, келі тәрізді ыдыстар бар. Ангобты өрнекті ыдыстар Қаратаудың солтүстік-шығыс беткейіндегі қалалар мен мекендерде жиі кездеседі, олар Талас, Щу өңірлеріндегі қалаларда аз таралған.
КІРІС ПЕ
Археологиялық қазба жұмыстары кезінде осыдан жүздеген, мыңдаған, миллиондаған жылдар бұрын өмір сүрген адамдардың қолдан жасап, тіршілікте пайдаланған заттары табылады. Оларды "археологиялық заттар" немесе "археологиялық деректер" деп атайды. Археологиялық деректер бірнеше топқа бөлінеді: құрал-жабдықтар, қару-жарақтар, тұрмыс заттары, рухани мәдениет ескерткіштері.
Қазба кезінде жиі кездесетін, әрі саны жағынан ең көп археологиялық деректердің бірі керамика – саздан жасалған ыдыстар.
Археологтар    үшін    ыдыстар    құнды    дерек,    себебі, археологиялық   қазба   кезінде   табылған   ыдыстар   арқылы
ескерткіштің қандай археологиялық мәдениетке жататыны, оның өмір сүрген уақыты, шығу тегі, таралу аймағы, басқа археологиялық мәдениеттермен байланысы анықталады.
Елімізде ыдыстарды жан-жақты археологиялық дерек ретінде қарастырған бірде-бір кітап не оқу құралы жоқ, ал жарыққа шыққан бірқатар еңбектерде Шу-Талас өңірлері мен Оңтүстік Қазақстанның ортағасырлық қалаларынан табылған ыдыс кешендерінің хронологиялық жағынан жүйеленуі қарастырылған (Кожемяко, 1959; Сенигова, 1972; Агеева, Пацевич, 1958; Акишев, Байпақов, Ерзакович, 1972). Кейінгі ортағасырлық Отырар қаласының ыдыстары А.Ақишева, К.М.Байпақов, Л.Б.Ерзаковичтің 1981, 1987 жыддары шыққан монографияларында және 1990 жылы шыққан "Керамика средневекового Отрара" атты альбомында (құрастырып, алгы сөзін жазғандар К.М.Байпақов пен Л.Б.Ерзакович) көрсетілген.
1996 жылы шыққан М. Қожаевтің "Отырардағы керамика өндірісі" атты кітабында Отрардағы керамика өндірісінің зерттелу тарихы, кейінгі ортағасырдағы керамика өндірісінің технологиясы, қолөнердің ұйымдасу мәселелері қаралған.
Шет елдерде шыққан еңбектерде ыдыстардың физико-химиялық негіздері (Августинрж, 1959; Зальманг, 1959), жекелеген елдер мен аймақтардың ыдыс жасау технологаясы карастырылған (Кверфельд, 1949, Лукас, 1958, Пещерова, 1959; Рахимов,     1961;     Сайко,     1966;     1982;     Брусенко,     1986,

Мирзаахмедов, 1990), оқулықтар мен оқу құралдарында ыдыстарды жерден алу, өндеу, қайта қалпына келтірудің әдістері көрсетілген. (Авдусин. 1959; - С. 211-262; Мартынов, Шер, 1989; - С 84-85, 94-95), мақалаларда ыдыстарды сынықтарына қарап қайта қалпына келтіру, санақнамалық өңдеу және санақнамалық талдау жасалған (Грязнов, 1946. - С. 306-318; Ковалевская, 1970. С.286-301; Ковалевская, Погожев, Погожева, 1970, - , Генинг,1973. - С. 114-136; Виноградов, 1985.-С.121-141; Кожин, 1989- С.54-70.).
Болашақ археологқа, этногрофқа, тарихшыға, өлкетанушыға, мұражай қызметкеріне, археологиялық, тарихи есертікіштерді есепке алып, сақтап қорғаумен айналысатын мамандарға арналған бұл оқу құралының басты мақсаты оқырман қауымға жиі кездесетін археологиялық дерек-ыдыстың жасалу технологиясы туралы түсінік беру; қазба кезінде табылған ыдысты жерден алу, оны қайта қалпына келтірудің әдістерімен таныстыру; ыдыстарды санақнамалық өңдеу және ыдыс кешендеріне санақнамалық таудан жасаудың кейбір тәсілдерін көрсету.
І.ЫДЫСЖАСАУДЫҢ ТЕХНОЛОГИЯСЫ 
Ыдыс жасаудың технологиялық процесі бір-бірімен тығыз байланысты бірнеше сатыға бөлінеді: шикі затты даярлау, ыдыс жасау, ыдыстың сыртын өңдеу, ыдысты күйдіру.
Шикі затты даярлау.
Ыдыс жасаудың ең алғашқы сатысы-шикі затты даярлауға шеберлер өте жауаптылықпен қараған. Сондықтан да олар жасалынатын ыдысқа қажетті шикі затты тандауға, оны сапалы түрде өңдеуге және оған қосылатын қоспаларды даярлауға ерекше көңіл бөлген.
Ыдыс жасауға керекті ең басты шикізат саз болып табылады, ал саздың өзі химиялық құрамына, физикалық қасиетіне және минералдық заттардың қоспасына қарай түрлі-түрлі болып келеді. Мысалға, құрамында темір қоспасы жоғары саз (темірлі саз) майлы, әрі өте икемді болады. Құрамында карбонаттың қоспасы (40 процентке дейінгі) бар саз (маргелді саз) төмен температурада күйдіріледі. Кезінде шеберлер маргелді сазды қазан-ошаққа қатысты ыдыстарды жасауға кеңінен пайдаланған.
Шеберлер саздың құрамына басқа да қоспалар қоса отырып, оның әртүрлі қасиеттерін арттыра түскен. Қоспаның құрамы, көлемі  жасалынатын  ыдыстың атқаратын  қызметіне,  түріне, көлеміне тағы басқа ерекшеліктеріне байланысты. Әсіресе, қоспаны алдын-ала реттеп алудың және оның физикалық қасиеттеріне дұрыс бағалай білудің мәнісі зор.

Қоспа ретінде: құм, кварц, ұнтақталған керамика (шамот), ұнтақталған тас (дресва), әр түрлі тау жыныстарын, тағы басқа заттарды пайдаланған.
Құм. Құм қоспа ретінде кең таралған. Оны иі қанған сазға дұрыс мөлшерде қосса, саздың беріктігі арта түседі. Жеткілікті мөлшерде құм қосылған саздан жасалған ыдысты қорықпай кептіруге және күйдіруге болады.
Кварц. Қоспа ретінде кварцтың ірі-ірі түйіршіктері пайдалынылған. Ірі кварц түйіршіктері қосылған саздан жасалған ыдыс отқа төзімді болып келеді
Ұнтақталған керакшка (шамот). Шеберлер қоспа ретінде әртүрлі үнтақталған керамика түйіршіктерін пайдалана берген. Мысалға, ірі-ірі керамика түйіршіктері қосылған саздан жасалған ыдыс осал болып келеді, ал ұсақ керамика түйіршіктері қосылған ыдыс тығыз әрі қатты болады, оның жылу өткізгіштік қасиеті төмен.
Ұнтақталған тас (дресва). Әбден иі қанған сазға ұнтақталған тас немесе ұсақ қиыршақ тастарды қосатын болған. Қоспа түрінде әр түрлі тау жыныстарын қолданған, олар: базальт, гранит тағы басқалар. Құрамында тау жыныстары қоспасы бар ыдыстарды зерттеудің нәтижесінде олардың жасалған жерін, таралу аймағын анықтаугға болады.
Шикізатты даярлау кезінде саздың құрамындағы табиғи қоспаларды ыдырату үшін сазды жиі-жиі аударыстырып, сумен араластыра отырып әбден иін қандырған. Э.В.Сайко Орта Азиялық (қарағаттық) шеберлердің саздың құрамындағы қоспаны жақсы ыдырату үшін, оның иі қанып, икемділігі арту үшін 15-20 күн, бір ай, кейде бір жыл бұрын жатқызып қоятынын байқаған (Сайко, 1982. - С. 11).

1.2 ЫДЫС ЖАСАУ.

Ыдыс жасаудың бірнеше тәсілдері белгілі, олар: қолдан жасау, шарықта жасау, қалыппен бастыру, қалыпка құю.
Қолдан жасау. Ыдыс жасаудың ең көне тәсілі болып табылады. Қолдан ыдыс жасаудың екі түрі белгілі, олар: шеңберлеп жасау, таспалап (ленталап) жасау.      Шеңберлеп жасау. Бұл тәсіл бойынша ыдыс түбінен бастап ернеуіне дейін бөлек-бөлек шеңберлерден құрастырылады.
Шеңберлердің аумағы ыдыстың жекелеген бөліктерінің (түбі, түп жағы, иығы т.б.) ерекшеліктеріне байланысты әркелкі болып келуі мүмкін.
Таспалап жасау. Бұл тәсіл бойынша ыдыс түбінен ернеуіне дейін тұтас не үзік-үзік балшық таспасынан қаланады. Таспаның ені және ұзындығы әркелкі бола береді.
Шарықта жасау.   Шарық   адам   баласының   ең   үздік жетістіктерінің    бірі    болып    табылады,    оның    қолданыла бастағанына, шамамен, 6 мың жылдай болған. Этнографиялық деректер бойынша шарықтың көптеген түрлері белгілі. олар: Үнді, Қытай, Орта Азия шарықтары т.б. Шарықты тұрмыста кеңнен пайдалануға байланысты ыдыстардың түрлері көбейіп, олардың  көлемі  әртүрлі  бола  түсті. Сондай-ақ,   ыдыстардың жекелеген бөлшектері күрделеніп, онан әрі жетілді. Ендігі жерде жекелеген аудандардың, областардың ыдыстарына тән белгілері айқындала бастады.
Жасалуына қарай ыдыстар бірнеше толқа бөлінеді: қарапайььм және күрделі ыдыстар; ашық не жабық ыдыстар; нұсқасы әртүрлі үлгідегі ыдыстар; бір немесе бірнеше бөліктен тұратын ыдыстар,т.с.
Қалыппен бастырып жасау. Қалып ретінде тастан, керамикадан жасалған нұсқаны пайдаланатын болған. Қалыппен бастырып ыдыс жасау үшін иі әбден қанған, әрі құрамында суы аз сазды пайдаланған.
Қалыпқа құйып жасау. Бұл тәсіл бойынша ыдыс жасау үшін алдын ала даярланған қалыпқа әбден иі қанған, сапасы жоғары саз қоспасын құятын болған. Қалыппен бастырып немесе калыпқа құйып ыдыс жасау үшін шебердің тәжірибесі мол және оның шеберханасы соған лайықты техника жетістіктерімен қамтамасыз етілген   болуы керек.

1.3.   ЫДЫСТЫҢ СЫРТЫН ӨНДЕУ.                                                                                                                                                                                                                      
Кез келген ыдыстың сыртын өндеу күрделі процесс, ол өзіндік ерекшелігі, тәсілдері және әртүрлі техникалық шарттары бар үш сатыдан тұрады: өрнектеу, сылау (ангобтау),сырлау.
Өрнектеу. Ыдысты өрнектеудін; түрлері: бояулы өрнек және бедерлі өрнек.
Бояулы өрнек үшін әртүрлі минералды бояғыштар, өсімдіктер, түрлі-түсті топырақтан жасалған (түсі ыдыстан басқа түсті) сүйық қоспаны пайдаланған. Өрнек - ыдысқа қолмен, арнайы бояу жақыштармен салынды. Жәй ыдысқа салынатын өрнектердінң өзіндік айырмашылықтары болған.
Бедерлі өрнекті адам баласы жаңа тас ғасыры кезінде-ақ сала білген.Арнайы зерттеулерге қарағанда ыдыстың сыртына салынған бедерлі өрнектің келесі түрлері болған,олар: сызып-тырнап салу; сызып-батырып салу; жапсырып салу ; ойып салу ; бастырып салу ; бояп салу (1- 9 суреттер).
Батырып салған өрнек. Өрнектің бұл түрімен кезеңнің, құтының, құмыраның иығы, мойын жағы өрнектелген. Ол үшін арнайы жасалған қалыпты пайдаланған. Қалыптың сыртқы нұсқасы табақ не кесе тәрізді болып келген, оның ішкі жағына ойып әртүрлі ою-өрнек салған. Қалыптың түбі (ортасы) тесік болып келеді. Мысалға, Отырардан табылған (ХІП-ХІҮ ғ. бірінші жартысына жататын) қалыптың ішкі жағы үшке бөлінген, әр бөліктің ортасында тік төртбұрыштың ішіне салынған төрт жапырақтың таңбасы бар, ал қалған жері қатар-қатар орналасқан 6-7 жапырақшадан тұратын кішкене-кішкене жұлдызшалармен толтырылған (10-сурет).
Шарықта жасалған ыдысқа салынған өрнектің түрлері: 1) өрнектің сызығына қарай: тұтас, үзік-үзік; терең, саяз; анық, анық емес; 2) салған құүралына қарай: топал, үшкір ағашпен; үшкір металмен; әртүрлі пышақтармен; тістері әртүрлі тарақ тәрізді құралдармен, мөрмен, қалыппен салынған өрнектер.
Сылақ, ангоб. Ыдыстың көркемдігін арттыру үшін және техникалық қасиеттерін одан ері жетілдіре беру мақсатымен оның сыртын қосымша сылақпен өндейді. Өндеу үшін сылақ пен ангоб қолданылған.
Сылақ. Сылақ ретінде жақсылап ұнтақталып еленген, түсі ыдыс түстес не онан басқа түсті, арнайы жасалған саз қоспасын

пайдаланған. Сылақты ыдысқа қолменен не шүберекпен жакқан. Сылақ жағудың түрлері : ыдыстың іш-сыртына бірдей жағылған; сылақ ыдыстың бір жағына ал кейде екі жағына бірдей жартылай, не жолақ болып жазылған.
Ангоб. Ангоб ыдысты өндеу үшін арнайы жасалған, түсі басқа, күйдірген кезде бояғыш қасиеті бар саз қоспасы. Ыдысты ангобпен өңдеудің жолдары; жағу, құю және батыру.
Сыр асты ангоб. Бұл ыдыстың сыртын сырланғанға дейін жағылатын ангоб, оның жәй ангобтан айырмашылығы бар. Ол негізінде ыдыстың сыртындағы кедір бұдырын кетіріп тегістеу үшін және жағылған сырды ұстату үшін керек. Сыр асты ангобтың түрлері: қызыл, қызыл-қоңыр, ақшыл. Қызыл, қызыл қоңыр түсті ангобты темір аралас саз бен құрамында маргенці бар сазды араластыра отырып жасайды, ал ақшыл ангобты жасау үшін каолинтивті (сиректеу карбонаты) сазды пайдаланған.
Сыр.Сыр шыныға ұқсас масса, оны ертедегі шеберлер б.з.д. Ү-ІҮ мың жылдықтар кезінде-ақ білген. Өзінің құрамына қарай сыр күрделі химиялық қосынды (ерте кезенде ол негізінде кремний ерітіндісі мен басқа заттардың ерітінділерінің қосындысы ретінде болған). Химиялық құрамына және басты-басты қоспаларының арақатынасына қарай сырдың бірнеше түрлері бар: қорғасынды, қалайлы, темірлі, баритты және т.б. Сондай-ақ сырлар фриттелген және фриттелмеген болып бөлінеді.
Қорғасынды сырдың құрамына кіретін негізгі компоненттердің қатарында қорғасын, креми т.б. ерітінділері бар. Неғұрлым сырдың құрамында қорғасын ерітіндісі көп болған сайын сыр тез ерігіш болады, ал керісінше, қоспаның құрамында кремии ерітіндісі көп болса сыр нашар еритін бола түседі. 900° жылуда қорғасынды сыр бірқалыпты еріп, жалтырап тұрады да ал сыр астындағы бояу сәулеленіп көрінеді. Қорғасынды сыр Орта Азияда, Таяу және Орта Шығысты жақсы таралған.
Сырлау. Сырлау үшін сыртына сыр жағылған ыдысты жоғары температурада күйдіреді. Күйдіру кезінде жүретін физика-химиялық процесстердің барысында сыр өзіне тән басты-басты қасиеттеріне ие болды.

1.4. ЫДЫСТЫ КҮЙДІРУ.                                                                                                                                                                                                                                                          
Ыдыс жасау процесінде күйдірудің алатын орны ерекше. Себебі, тек күйдірудің нәтижесінде ғана саздың құрамы күрделі езгерістерге ұшырайды, тұздар пайда болып ыдырайды, сөйтіп жасанды селикат-керамика келіп шығады. Керамиканың сапалық көрсеткіштері тікелей саздың сапалық ерекшеліктеріне, оның өнделу дәрежесіне, температурасына, күйдіру уақытына байланысты.
Ыдыстың күйдірудің екі түрі белгілі, олар: ашық отқа күйдіру; пеште күйдіру.
Ыдысты ашық отқа күйдірудің өзі екіге бөлінеді: ыдысты ұзақ уақыт бойы төменгі температурада түтінге ыстап күйдіру; ыдысты жоғары температурада тез күйдіру.
Ұзақ уақыт бойы төменгі температурада түтінге ыстап күйдірілген ыдыстың құрамындағы органикалық заттары жанып кетеді, ал минералдары көп өзгеріске ұшырай қоймайды.
Жоғары температурада тез күйдірілген ыдыстың сырты біршама жақсы күйеді, ал екінші жағы толық күймей ала-құла болып калады. Жалпы ашық отқа күйдірілген ыдыстар біркелкі күймейді.
Л.Вуллидің есептеуіне қарағанда ашық оттағы ыдыс дұрыс күю үшін температура 600-700 көлемінде болуы керек, ал СЛ. Скотт пен Л.Фишер бойынша ол үшін температура 700-800 болуы керек.
Ортағасырлық шеберлер ыдысты ашық отта 8-10 сағатта күйдірген (Пещерова, 1959. - С. - 40-41) ал Африкада ол үшін 50 минуттан 48 сағатқа  дейін уақыт жұмсалған (Сайко, 1982. - С.139).
Пеште күйдіру. Ыдысты ашық отқа күйдіруден пеште күйдіруге көшу ұзаққа созылған, әрі ол көп сатылы болған.
Ыдысты пеште сапалы түрде күйдіру үшін шебер келесі шарггарды жүзеге асыру керек болған, олар: пештің барлық бөліктеріне жеткілікті мөлшерде жылу бере алатын, күйдіру процесінде температураны бірте-бірте көтере алатындай жалын "ағысын" алуы керек, камера ішіндегі жалын "ағасын" дұрыс реттеп, бірқалыпты газ және жылу алмасуын қамтамасыз ету керек, жылудың тиісті мөлшердегі жылдамдығын қамтамасыз ету:

керек,   қалыпты температураны ұзақ уақыт бойы ұстап отыруы
керек.
Ыдыс күйдіретін пештердің өзі газдың жүру бағытына қарай бірнеше түрге бөлінеді: жалын мен газ тік жүретін пештер, жалын мен газ кері жүретін пештер. Ерте дүние мен ортағасырлар кезінде ортаазиялық шеберлер негізінде жалыны мен газы тік және кері жүретін пештерді пайдаланған.
Қорыта келгенде, керамика жасау үшін шикі затты даярлау, ыдыс жасау, ыдыстың сыртын өңдеу және ыдысты күйдіру бірімен-бірі тығыз байланыста болды. Олардың әрқайсысына тән өзіндік (ішкі) даму зандылықтары, кезеңдері және нақтылы міндеттері бар, олардың барлығы үнемі дамып, жетіліп, толығып отырады, атап айтқанда; шикі затты даярлауда шеберлер қашанда болсын саздың жаңа түрін тауып, оны өңдеудің тәсілдерін игеруге ұмтылған; ыдыс жасауда - ыдысты тез, сапалы жасауға,оның жаңа әрі жетілген түрлерін көптеп шығыруды мақсат еткен; ыдыстың сыртын өңдеуде - ыдыс өңдеудің техникасын онан әрі жетілдіріп, оның неғұрлым көркем, әрі сапалы етуге тырысқан; ыдысты күйдіруде -ыдыс күйдіретін пештердің сапалы, тиімді түрлерін жасап, әртүрлі ыдыстарды күйдіруге қажетті температура алып, оны тиімді пайдаланудың жолдарын іздестіріп отырған.
Лекция. ХҮ-ХҮІ ғғ. бояулы-сырлы ыдыстары

ХҮ-ХҮІ ғғ. үшін Орталық Азия мен Қазақстанның бояулы –сырлы ыдыстарының даму тарихын зерттеудыің алатын орны ерекше. Бұл кезде археологиялық әдебиеттерде «тимуридтер» керсмикасы деген атау кең еніп, тұрақтаған болатын. Тимуридтік керамиканың қалыптасып, даму тарихын И.А. Сухарева, Г.А. Пугаченкова, Н.А. Вакурская және де басқа зерттеушілердің еңбектерінде жан-жақты қарастырылған. Сырдарияның бойында орналасқан Ахсикет, Ходжент, Ташкент, Отырар және басқа қалаларда жүргізілген археологиялық зерттеулер кезінде тимуридтік үлгідегі  ыдыстардың қалыптасқан шағын аудандары белгілі болды. Соған қарағанда ХҮ ғ. 2-жартысында Орталық Азияның солтүстік-шығыс бөліктерінде (региондарында) тимуридтік үлгідегі ыдыстар басқа үлгідегі осыған дейінгі кезеңдердегі ыдыстарды ығыстырып шығара бастағаны байқалады. 
Тимуридтік ыдыстарды кеңінен зерттеген Г.А. Пугаченкова өзінің бірқатар мақалалары мен еңбектерінде бірқатар мәселелері жан-жақты қарастырған болатын. Тимуридтік ыдыстарға тән басты-басты белгілерді көрсете отырып Г.А. Пугченкова ХҮ ғ. кезіндегі  ыдыстардың ерекшеліктерін тоқтала келіп, олардың ХҮІ ғ. басы кезіндегі ыдыстардан айырмашылығын көрсетіп, ыдыстары жасалуға Қытайдың Мин династиясы кезінің «Кобальт» үлгісіндегі фарфорының ықпалы (әсері), сонымен қатар ыдыстардың жасалуындағы жергілікті ерекшеліктерді, ою-өрнектерді анықтауға әрекеттенгендігін айта кеткен жөн. Осы кезеңдегі Орталық Азия мен Оңтүстік Қазақстанның ыдыс жасаудағы басты ерекшелігі сол жаңа түсті түр-түсті  ---- үрдіс алуы, ою-өрнектеудің жаңа үлгісінің қалаптасқан. 

Ал А.И. Сухарев болса осы кезеңдегі ыдыстарға тән басты екі белгі көрсеткен, олар: 1-ден, --- көмкерілген салынуы;  2-ден, түссіз-ақ сырдың үстіндегі  кобальт  ою-өрнектің салынды. 177 

ҚАРАТАУДЫҢ ОРТАҒАСЫРЛЫҚ ҚАЛАЛАРЫНЫҢ КЕРАМИКАСЫ
4.1 Б.з.б ІІІ ғ – б.з. І ғасырлардағы ыдыстар

 Бұл кезеңдегі барлық ыдыстар үй шаруашылығында жасалған. Ыдыстар қолдануына қарай екіге бөлінді:бірінші – сұйық заттарды тасу және сақтау үшін, екінші – тамақ пісіру үшін пайдаланылған.Біріншіс ешқандай қоспасыз жасалса, екіншісінің құрамында ұсақ тастар немесе шамот кездеседі. 

Ыдыстарды дайындау кезінде арнайы төсенішке қойылып, қыш қамырдан жайылған кішігірім таспаларды жапсыру арқылы жасап отырған. Үлкен ыдыстарды қалыпқа келтіруде жалпақ таспаларды пайдаланған. Таспалар іштен жапсырылғандықтан, таспаның ұшында саусақтардың батырылғандығы байқалады, ішкі жағында саусақ іздерінің кездесуі қатты негізде жасалмағандығын көрсетеді. Ыдыс сынған кезде сынық жиі тігісінен сынбаған.Дайын болған ыдыстың дене бөлігі іштей және сырттай түбіне бекітілген. Көбінесе ыдыстардың бекітілген жерлері тегістелмейтін. Қалыпқа келтірудің келесі сатысы қарапайым сүйек немесе ағаш құралдарды қолдану арқылы ыдыстың қабырғаларың тегістеу, артық қамырдан тазалау сияқты т.б жұмыстар қолмен жасалған. Ыдыстың түп жағындағы қабырғаларды және мойынның жоғарғы бөлігін бүгу және ернеуін пішіндеу жұмыстары да қолмен жасалғанын ыдыстарда сақталған саусақ іздерінен көруге болады. Тұтқалар алдын ала қыш қамырдан жайылған таспаларды ішке қарай орау арқылы дайындалған.Тұтқаларды ыдысқа жапсыру екі әдіспен жүзеге асқан. Кейде оларды ыдысқа жағу арқылы жапсырылса, кейде арнайы саңылауға бекітіп, кейін қабырғаларға сыланған. (Сурет 8)

Ыдыстың сыртқы беті жұқа таза балшықпен сыланған, кей-кезде ашық түсті ангоб қолданылған. Одан әрі ыдысты өңдеу жүргізілмегендіктен, қабырғаларының қалындығы әртүрлі келген. Әсіресе түбі мен денесі және ернеуінің қосылатын жерлеріндегі ыдыстың қалыңдығы біліне түседі. Ыдыс денесінің орталық бөлігі ең жұқа болып келеді. Кептірілген ыдысты арнайы пеште күйдірген. Ыдыс сынықтарының басым көпшілігі сары және қызыл түсті болып келеді. Бұл топтағы ыдыстарда өрнектер кездеспейді, тек кейбір ыдыстардың жоғарғы жағында толқын тәрізді жолақтар бар (Сурет  9,10,11).

Ыдыстардың көп бөлігі құмыра тәрізді ыдыстар. Бұл қыш ыдыстар қалыптары бойынша бірнеше топқа бөлінеді.  (Сурет 12)

Мойындары қысқа және кең, алмұрт тәрізді құмыралар. Ернеуі түзу немесе аздап сыртқа қайырылған. Тұтқалары тік. Тұтқалар мойынның орта тұсында немесе ернеуінің шет жағына орналасқан. 

Құмыралардың тағы бір түрінің мойыны тар цилиндрлі, ернеуі белдікке ұқсас. Құмыралардың денесі ұзынша сопақ келген. Түбі түзу. Тұтқалары тік әрі көлемді. Сонымен қатар денесі сопақша келген кішігірім құмыраларда кездеседі. Бұл құмыралардың тұтқалары кішігірім ілмек тәрізді келеді. Тұтқалары қойдың бейнесінде жасалса, кейде қойдың қайырылған мүйізіне ұқсас кейіпте жасалып отырған. Халық шаруашылығында қойдың орны ерекше болғандығын байқаймыз. (Сурет 13)

Жануарлардың бейнесі керамикаларды кездесуі туралы Г.В. Григорьев, К.М. Скалон сияқты зерттеушілердің еңбектерінде кездеседі. 

Кішкентай қыш ыдыстар қызыл, қоңыр немесе қара ангобпен көмкерілсе, кейде күйдірілгеннен кейін сол түстермен қайтадан боялған. Бояуда шүберек немесе былғарыны қолданған. 

Сонымен қатар ілгек тәрізді тұтқалары бар кішігірім саптыаяқтар кездеседі. Денесі сопақша, созылған. Кішігірім мойны мен сыртқа қайырылған түзу ернеуі бар ыдыстар. 

Бүтін ыдыстар кездеспейді. Көбіне ыдыстың түбі мен ернеуі және байланысқан денесінің бөлігі. Ыдыс сынықтарын салыстырғанда қыш құмыра мен табақтар басым болған.

Қыш құмыралардың мойыны сыртқа қайырылған цилиндрлі. Ернеуі түзу белдік тәрізді келген. Түбі түзу, қалың. Ыдыстың мойнының диаметрі – 17-20 см, түбі – 8-12 см, денесі 20-25 см. Бұл қыш құмыралар отта қолданылғандықтан, өрнектері жоқ. Тек ернеуіне толқын тәрізді бұрау жапсырылған. Тұтқалар кездеспейді. Тұтқаның қызметін жапсырмалы бұрау атқарған. Бұл ыдыстар ертекөшпенділерде де кездеседі (Сурет 14). 

Кішігірім табақтардың ернеуі ішке қайырылған, үшкір затпен батырып салған сызығы бар. Ернеуінің төменгі жағында штрих түріндегі түзу сызықтар бар. Кейбір ыдыстардың сырты жылтыратылған. Қызыл түсті қамырдан иленген қыш ыдыстар кездеседі. Сонымен қатар адамның суреті салынған қыш ыдыстың бөлігі мен қазандардың астына тіреуіш болатын мүйіз тәрізді кірпіштер табылды. (Сурет 15) 

Бұндай ыдыстар Қаратаудың солтүстік беткейіндегі қалалардың көтерме матриалдарында кездеседі. Бірақ Қаратаудың солтүстігідегі қалаларда керамикалар жұмсақ сұр және қара түсті қамырдан иленген. Маталы үлгі арқылы жасалған ыдыстар тек Қаратаудың солтүстік беткейіндегі қоныстарда кездеседі. [4, с.160-167].

4.2 І-ІV ғасырлардағы ыдыстар

Алдынғы кезеңдегі қыш ыдыстардың дамуын жалғастырады.Ыдыстың сыртқы өңделуі, ернеуінің кескінделуі одан әрі дамыды. Ешқандай қоспасыз жасалған, жақсы күйдірілген қызыл түсті керамика басымдыққа ие болды. Бұл кезеңдегі негізгі ерекшелік ыдыс жасаудың жаңа әдістері пайда болды. Қыш ыдыс жасауда арнайы тығырық пайдаланды. Мойындарды кескіндеуге арнайы таяқшалар қолданылды.  (Сурет 16,17,18)

Қыш ыдыс жасауда жалпақ таспалар пайдаланылған. Әрбір ыдыстың бөлігі жапсырылып, қалыпқа келтірілген. Тұтқалар бөлек жасалған. Бұл кезеңде өрнектеу үлкен мәнге ие болмады. Жиі кездесетін толқын сызықтар қыш ыдыстың жоғарғы жағында орналақсан. Ыдыстардың сырты түссіз аногобпен, кейде қызыл немесе қоңыр ангобпен көмкерілген. Бұл кезде ыдыстың сыртын жылтырату тарала бастады. Қыш ыдысты жылтырату күйдірілген кезі мен күйдірілмеген кезде де бұл әдісті пайдаланды. Жылтырату ангобтың үстінен де жасалды. Қыш ыдыста сұйық заттарды пайдалану үшін жылтырату қажет болды. Керамиканы жылтырату сырлау әдісі пайда болғанға дейін қолданылды. Жылтыратылған ыдыстардың ішінде ең көбі құмыралар. Құмыралардың мойыны ұзын әрі кең. Мойнының диаметрі – 8-12 см, биіктігі – 6-9 см, ыдыстың биікітігі – 15-17 см, түбінің диаметрі – 8-5 см. Қыш ыдыстың денесі шартәрізді  немесе сопақша. Тұтқалары тік, ернеуінен төмен бекітілген. 

Бұл дәуірде жақсы күйдірілген, қызыл түсті ешбір қоспасыз жасалған қыш ыдыстар да болды. Бұл кезеңнің ыдыстарында Ташкент оазисі, Жеті-асар және Хорезм мәдениеттерінен енген белгілер байқалады. [4, с.167-170].

4.3 V-VIII ғасырлардағы ыдыстар 

Қаратаудың ортағасырлық қалалар мен елді мекендерінде жаппай кездеседі. Бұл кезеңде отырықшы елді мекендер  көбейе түсті. Әлеуметтік-экономикалық даму керамиканың өзгеруіне себеп болды. Қыш ыдыстардың көп бөлігі бұрынғыдай үйде жасалды. Қаңлы дәуіріндегі өрнектеу қайта жаңғыра бастайды. 

Бұл кезеңде өрнектеудегі ерекшеліктердің бірі жапсырмалы белдеулі бұрау болды. Белдеулі бұрау ернеудің үстінде орналасты. Ернеудің шеті түзу, кейде орнына белдеу қолданылған. Ыдыстың денесі мен мойнының арасында жолағы бар өрнектер кездеседі. Жолақтар ыдыстың қосылатын жеріндегі тігістерді жабу үшін қолданылған. (Сурет 19,20,21)

Өрнектеудің таралған екінші бір түрі тырнақ іздері. Тырнақ іздері мойынның жоғарғы жағында, ернеудің айналасында салынды. Сырты қызыл түсті және ангобпен көмкерілген ыдыстар кездеседі, бірақ саны едәуір азайған. Үйде жасалған ыдыстардың қалыптары сақталған. Қара және сұр түсті. Отта күйдірілген. Таспалы техника арқылы қолдан жасалған. 

Бұл ыдыстардың қалыптары келесідей:

Денесі шар тәрізді дөңгеленген, мойны цилиндрлі ернеуімен жалғасқан. Ернеуінің диметрі – 10-12 см, денесі – 16-17 см, түбі – 10-12 см, биіктігі – 15-18 см, қабырғаралының қалыңдығы – 0,6-0,8 см. 

Тағы да сол қалыптағы ыдыстар, қысқа цилиндрлі мойны бар. Ыдыстың үстінгі жағында жапсырмалы толқынды бұрау бар. Қаңлы дәуіріндегі жапсырмалы толқынды жолақтары сияқты жуан емес, жіңішкелеу келген. 

Қазандар. Денесі шар тәрізді, ернеуінің шеті кішкентай,белдеу арқылы сыртқа қайырылған. Тұтқалары үлкен емес. Ыдыстың денесінде тырнақ және саусақ іздері, қос жолақты іздер салынған. Ернеуінің диаметрі – 15-17 см, денесі – 25-27 см, биіктігі – 14-16 см. 

Бұл кезеңдегі ыдыстардың тағы бір түрі құмыралар. Денесі шар тәрізді, жалпақ цилиндрлі мойны бар. Ернеуі мен түбі түзу келген. Мойнының шетінде жапсырмалы белдеу кездеседі. Ыдыстың сыртындағы тігістері жақсы тегістелген. Мойнының диаметрі – 13-14 см, денесінің диаметрі – 20-22 см, түбінің диамтетрі 12-13 см, жалпы биіктігі – 24-27 см. 

Денесі сопақша, түбі түзу, жалпақ цилиндрлі мойны бар қыш ыдыстар жиі кездеседі. Ернеуінің шеті түзу немесе белдеуі бар. 

Қыш ыдыстардың жалпақтау келген немесе жартылайсфералы қақпақтары болған. Қақпақтарды жасауда маталы үлгі қолданылған. Ыдыстың денесіне қақпақтар екі түрлі жапсырылған: біріншісінде арнайы саңылауға бекітілсе, екінші жағдайда сұйық қоспа арқылы жапсырылған. Қақпақтарды өрнектеуде үшкір таяқша арқылы кескіндеу әдісі қолданылған. Қақпақтардың орташа диаметрі – 10-16 см. 

Құмдардың екі түрі кездеседі: денесі жұмыртқа тәрізді. Мойыны жалпақ. Ернеуінің шеті жақсы өңделмеген, белдікке ұқсас. Құмдар бөлшекпен жасалған. Түбі, мойыны мен ернеуі және денесі бөлек құрастырылған. Сырты сары ангобпен көмкерілген. Отта жақсы күйдірілген. Ангобпен көмкерілген құмның үстінен бояу да қолданыста болған. Көбіне қызыл және қара түсті болған. 

Құмдардың қақпақтары үлкен, шеттері толқын немесе бұрау тәрізді жапсырмамен әшекейленген. Тұтқалары ірі цилиндрлі немесе конус тәрізді. 

VI-VIII ғ қызыл түспен сырланған ыдыстар едәуір азайды. 

Осы кезеңге жататын керамикалардың үш тобын келтіруге болады:

1.
Құмыралар. Мойыны ұзын. (диаметрі 10-12 см) Денесі сопақша созулы, түбі жалпақ, тұтқалары тік. 

2.
Кішігірім құмыралардың денесі сопақша созулы, тұтқалары денесіндегі арнайы саңылауға бекітілген.

3.
Түбі жұмыр қазандар да кездеседі. Қазанға арналған тығырықтың екі түрі кездеседі. Бірінде жануардың бет бейнесіндегі тығырықтар және тікбұрышты тұғырықтар. 

Осы кезеңге жататын қорғандардан табылған керамикаларды келесідей топқа бөлуге болады (Сурет 22) 

1.Денесі сопақша келген, қысқа мойынды, ернеуінде белдігі бар қыш ыдыстар. Қара түсті, үгітілген, қолдан жасалған өрнектері жоқ. Биіктігі  - 14-20 см, денесінің диаметрі – 11-17, түбі мен ернеуінің диаметрі – 8-10 см.

2.Құмыралар. Денесі сопақша, тар мойынды, қабырғалары сыртқа қайырылып, ернеуімен аяқталған. Түбі түзу, тұтқалары тік, ілгек тәрізді. Кейбір құмыралардың денелері шар тәрізді. Сырты қызыл түспен сырланған. Кейбір ыдыстардың иығынан түбіне дейін сұр-жасыл ангобпен көмкерілген. Ыдыстың биіктігі – 18-23 см, ернеуі – 9-15 см, денесі – 18-20 см, түбі – 10-12 см. 

3.Саптыаяқтар. Денесі сопақша, мойыны қысқа және тұтқасы төмен орнатылған. Сырты қызыл түспен сырланған. 

4.Денесі жұмыртқа тәрізді қыш ыдыстар. Мойны қысқа, ернеуінде белдігі бар. Тұтқалары ілгек тәрізді. Түбінің диаметрі мойнының диаметрі 27 см, денесі 45 см, жалпы биіктігі 52 см. 

Қорғаннан табылған керамикалардың қалыптары ертеқаңлы кезеңімен генетикалық байланысын көруге болады.  [4, с.170-177].

4.4
  VIII-X ғасырлардағы ыдыстар 

Бұл уақытта қалалардың саны өсіп, қолөнердің дамуынан ыдыстардың саны мен сапасы жақсара түсті. Керамикалық өңдірістің ошақтары пайда бола бастады.  Керамика өңдірісі екі топқа бөлінді: қолөнершілердің ыдыстары мен үй шаруасында жасалған ыдыстар. 

Түрік дәуірінде пайда болған өрнектер түрлене түсті. Штамп арқылы өрнектеу әдісі пайда болды. Кейде штамп пен ою әдістері қатар жүрді. Қара және қоңыр түсті тік жолақты бояу жаппай қолданыла бастады. Бұрау тәрізді жапсыру әрі де қолданыста болды. 

VIII-X ғ Қыш ыдыстардың қалыптары ерте кезеңдегі дәстүрді жалғастырды. Сырты сырланған ыдыстар да кездеседі. Бұлар Қаратаудың солтүстік беткейіндегі қалаларда жиі табылған. 

Керамиканың көп бөлігі үй шаруашылығында жасалған. Өрнектеудегі негізгі элемент шыршалар, үшбұрыштар. (Сурет 23,24)

Қақпақтарда ірі цилиндрлі тұтқалар болды. Тұтқалардың жоғарғы жағында жануар бейнесі және әртүрлі толқындармен әшекейленді. Қақпақтар да ыдыспен бірге отта қолданылғандықтан, күйенің дақтары кездеседі. Қақпақтардағы домалақ тесіктер бу шығу үшін қолданылған. 

Кездескен керамикалардың ішінде ешқандай қоспасыз шарықта жасалған ыдыстар көп. (Сурет 25)

Құмыралар:  Денесі жұмыр, қысқа цилиндрлі мойны бар. Түбі түзу, тұтқалары жұмырлау келген, ілгек тәрізді. Қос сызықты өрнекпен қатар толқынды өрнек қатар сызылған. Мойнының диаметрі – 10 см, денесі 24-26 см, биіктігі – 26-28 см. 

Ірі сопақша келген, қысқа цилиндрлі мойны бар құмыралар. Түбі түзу, үлкен тік тұтқалары бар. Денесінің жоғарғы жағында толқынды өрнек бар. Мойнының диаметрі – 9-10см, мойнының биіктігі – 8-9 см, денесінің диаметрі – 26 см, түбі -14 см, жалпы биіктігі 46-50 см.  

Тар және ұзын мойынды құмыралар. Денесі сопақша, бүйірінде тік тұтқалары бар. Биіктігі 23 см, түбі – 10 см, денесі – 17 см. Ыдыстың құяр жеріндегі мойны  - 9 см, диаметрі – 3 см. Бұл ыдыстар X-XII ғ дейін қолданыста болды. 

Сопақша келген кішігірім құмыралар. Мойнының диаметрі түбінің диаметріне сай. Мойны мен денесінің шекарасында кішігірім белдеу бар. Биіктігі – 16-18 см, түбінің диаметрі 10-12 см, денесі – 14-16 см, мойнының биіктігі  - 8 см, мойнының диаметрі – 5 см. 

Бұл ыдыстардың көбінің түсі қара және қоңыр. Бояу ангобтың үстінен жиі боялған. 

Ернеуі белдік тәрізді, түбі жалпақ қазандарда көп таралған. Қоспасыз жасалған қызыл түсті қазандар отта күйдірілмеген. Денесінің жоғарғы жағы әсем өрнектелген. Ернеуінің астында сызылған жолақтар бар. 

VIII-IX ғ Штамп және кескіндеу өрнектері кең таралды. Бұндай өрнектер қақпақтарда, ыдыстың ернеуі мен бүйірінде, тостағандарда жиі кездеседі.Бірнеше штамп қолданылатын күрделі композициялы өрнектерде кездеседі. Кескіндеуде шыршалы және толқынды өрнектер қолданылған. Қыш ыдыстар мен құмыраларда кескіндеу толқынды бұраулармен қатар жүрген. (Сурет 26-29)

Қаратаудың ортағасырлық қалалары мен елді мекендері Мәуреннахрдың көршілес аудандарымен араласқандықтан керамика өңдірісінің дамуына да өз әсерін тигізді. [4,с.177-187 ].

4.5
 X-XII ғасырлардағы ыдыстар

Бұл кезеңде феодалдық қатынас орнығып, қала мен ауыл арасында, қала мен көшпенді аймақтар арасында сауда байланысы күшейді. Қолөнердің дамуы арнайы сауда-қолөнер орталықтары болған рабадтардың пайда болуына себеп болды. Қалашықтардың көтерме материалында керамика өте көп кездеседі. X-XII ғ  Қарлұқ кезеңінің керамикасы қолдан және көзешілердің шарығында жасалған ыдыстар басым болып келеді. Сапасы жоғары керамикалардың саны басқа дәуірлермен салыстырғанда едәуір өскен. Ыдыстардың қақпақтары мен үлкен табақтардың өрнектерінде алдыңғы кезеңдердің үлгілері қайталанады. (Сурет 30) 

Жалпы қолданыстағы ыдыстарда кездесетін толқын тәрізді сызықтар тарақ арқылы басылып отырған. 

Шарық пен штамптың кең қолданылуы  және қалыптардың тұрақтылығы мен үлгілердің сериялығы қолөнер кәсібінің орнығып, үй шаруашылығынан бөлініп шыққандығына дәлел бола алады.

X-XII ғ Қолөнер кәсібі гүлдене түсті. Барлық ыдыстар қоспаларсыз иленген, тығыз қамырдан жасалып, жақсы күйдіріліп отырған. Отта қолданатын ыдыстардың қамырына құм қосылып, көзешілерді шырағданында жасалып отырған. ( Сурет 31-34) 

Жалпы қолданыстағы ыдыстардың түрлері өте көп:

1.
Құмыралар. Қыш ыдыстардың көлемі мен қалыптары шаруашылықта белгіленген түрлеріне байланысты әртүрлі келеді. 

А) Жалпақмойынды құмыралар (мойнының орташа диаметрі  15 см)

Б)Ұзын, сопақша келген мойындары денесімен қосылған, көлемі ірі құмыралар. Ернеуі белдеулі келген, тұтқалары үлкен, тік, түбі тегіс ыдыстар.

В) Ұзын-сопақша денесі бар құмыралар, ұзынша тар мойынды , түбі тегіс, ернеуі белдеулі келген, бүйірінде тіктұтқалары бар ыдыстар. Денесінің жоғарғы тұсында мойнына қосылатын тұста қос сызықтар салынған. 

Г) Кішігірім шөлмектер. Денесі шар тәрізді дөңгелек. Мойны тар, цилиндірлі, тік тұтқалы, бүйірі бар, түбі тегіс ыдыстар. 

2. Бедерлі денесімен ерекшелінген кішігірім ыдыстар. Тұтқалары дөңгелек, тік келген. 

3. Шар тәрізді денесі бар кішігірім саптыаяқтар, қысқа мойны және ілгек тәрізді тұтқасы бар ыдыстар. 

4. Ірі көлемді тостағандар. Денесі трапеция тәрізді, ернеуі тар, сыртқа бүгілген . Ернеуінің жоғарғы жағында толқын немесе түзу бір кейде екі-үш жолақтар кездеседі. 

5. Шар тәрізді денесі бар, ернеуінің құятын жеріненүш жерден бүгілген.

6. Денесі түбіне қарай кеңейе түскен, ілгек тәрізді тұтқалары бар құты тәрізді ыдыстар.Ернеуі мен түбі тегіс келген. 

7. Ернеуі ішке қарай бүгілген, түбі тегіс кеселер.

8. Мойны кең және ашық ыдыстар. Денесі кішігірім, дөңгеленген, мойны қысқа, цилиндрлі. Түбі тегіс, денесінің жоғарғы жағында кішігірім ілгек тәрізді тұтқалары бар. Ернеуінің шеті түзу, қалың және кең, белдеу тәрізді болып келеді.

9. Қолдан және шарқта жасалған ірі тостаған тәрізді ыдыстар. Ішкі жағы қызыл және қоңыр ангобпен сырланған. Түбі түзу. Ернеуі үлкен, ішке қарай бүгілген. Ернеуінің диаметрі 20-45 см, ернеуінің бүгілген жағы 2-3 см, қабырғаларының қалындығы 1,2-1,3 см, биіктігі – 7-8 см, түбінің диаметрі – 16-35 см. 

10. Қазандар. Ыдыстардың көлемі ірі емес.Барлығы көзешілердің шырағданында жасалған. Бұл ыдыстарды жасау кезінде арнайы құрылғылар қолданған. Қазандардың бір бөлігі өзен құмымен араласқан тығыз сұр түсті қамырдан, қоспалар арқылы жасалынған. Қазандардың қабырғалары шартәрізді түбіне бүгулі түрде жалғасқан. Ернеуінің тұсында екі сопақша келген тұтқалары бар. Басқа қазандар ешқандай қоспасыз тығыз қамырдан, кейде аз ғана құм қосындысынан жасалып отырған. Сырты қара түске боялған. Қазандар жалпылай сериялы түрде жасалғандықтан, өрнегі қалыптасқан болатын. 

Толқын тәрізді кесінді өрнек шырағданда айналып тұрғанда тарақ арқылы салынған. Ол 5-7-9 жолақтан тұрады. 

Толқын өрнектердің екі типі кездеседі: түзу жұмыр толқынды және бір жаққа иілген толқындар, әсіресе сол жаққа иілген толқынды сызықтар. Кейбір жағдайда толқынды өрнектер бір жолақтан тұратын тік жолақпен кескінделді.

Кесілген толқынды өрнектер өткір таяқшамен күйдіру кезінде салынған. Толқындар оң жаққа, сол жаққа да ыңғайланып салынып отырған. 

Өрнектеуде екі-үш қатармен келетін тік кесінделген жолақтар жиі кездеседі. Олар ернеудің жоғарғы жағында кейбір жағдайларда ғана денесінің төменгі жағында кездеседі. 

Кескінделген өрнектер барлық ыдыстарда кездеседі(құмыра, табақ, кесе, қазан). 

Кішігірім шөлмектер. Денесінің үстінгі жағында кескіндеу және штамп арқылы жасалған өрнектер бар. Шөлмектерді әшекейлеуде үшбұрыш,  шеңбер, арка,ромба, s тәрізді өрнектер қолданылған.

Қыш ыдыстардың тағы бір түрі фигуралық бояу, ою және штамп арқылы өрнектелген. Аталған ыдыстар X-XII ғ ортағасырлық қалаларында кездеседі. Ыдыстар ешқандай қоспасыз дайындалып, жақсы күйдірілген. Түрлі түсті бояуды сары ангобтың үстінен жүргізген. Суретті жіңішке қылмен салып, қара, қызыл және қоңыр түстерге бояған. 

Үлкен спираль (диаметр 8-10 см) және кіші (диаметр 4-5 см) : кіші спиральдар қосымша нүктелі шеңберлермен қоршалған; бұршақ тәрізді шеңберлердің арасында s тәрізді өрнектер кездеседі. 

Шыршалы суретті құрайтын қиғаш сызықтарда кездеседі. Сонымен қатар әртүрлі өсімдіктердің суреттері де бар. 

Қиғаш сызықтар, толқын және шенберлер көбінесе қара түспен салынған. Спираль, қиғаш сызық қоңыр түсті болып келеді (Сурет 35). 

Түрлі түсті бояу кейде штамп және ою әдістерімен қатар келеді. Кейбір суреттердің Мәуереннахрдың бояулы керамикасымен ұқсастықтары бар. 

Өткен кезеңдермен салыстырғанда ыдысты ою және штамппен өрнектеуде штамптың рөлі өсе түскен. Штамптың өлшемі өсіп, күрделене түседі. Штамптарда өсімдік суреттері жиі кездеседі. Қақпақтар, табақтар, пиала және кішігірім ыдыстар штамппен өрнектеледі.

Қаратаудың беткейіндегі ортағасырлық қалаларда бояулы ыдыстар салыстырмалы түрде көп кездеспейді. Табылған бояулы ыдыстардың қалыптары қараханид дәуіріндегі керамикалардан қатты ерекшеленбейді. Олар – кесе, пиала, табақ және құтылар. 

Орта пішіндегі табақ. Түбі конус тәрізді. Ыдыстың ішінде араб жазуымен куфи сөзі жазылған. Түбінің дәл ортасында шеңберлі медальон құйынды розетканы қоршап тұр. Табақ екі жағынан да сырланған. (Сурет 36) 

Кішігірім кеселер. Түбінде құйынды розетка немесе төртжелекті гүлдін суреті салынған. Ернеуінің шетінде арабша «насх» деп жазылған. 

Қаратаудың солтүстік беткейіндегі қалалардан табылған бояулы керамикаларың барлық түрі Талас жазығындағы қалалардың материалымен ұқсас. Қолөнершілердің ыдыстары көп кездескенмен, үй шаруашылығында жасалған қарапайым керамикаларда табылып отырды. Үй шаруашылығында жасалған екі түрлі формадағы керамикалар кездеседі: денесі созылған, сопақша келген қыш ыдыстар мен қазандар[4,с.187-196].

4.6
 XIII-XV ғасырлардағы ыдыстар

Моңғол шапқыншылығы ортағасырлық қалалардың дамуын тоқтатып, біраз тежеді. Бірақ та уақыт өте келе қалалар қайта жаңғырып, қолөнер кәсібі де қайтадан даму жолына түсті. 

    
 Бұл кезеннің керамикасы беткі қабаттағы материалдардан жиналды. Табылған ыдыстардың басым көпшілігі сары-сұр және қызыл түсті. Үлкен табақтарды жасауда ғана қоспалар қосылған (сабан және қамыс).

Боялған ыдыстардың ішінде ең көп кездесетін кесе, пиала, табақ, тостаған мен құмыралар. Әшекейлеудет көк және қара түстер қолданылған. Ыдыстар екі жағынан да боялған, тек үлкен табақтардың сырты ғана боялмаған. Сурет ыдыстың сыртқы және ішкі жағына да салынған. Сырт жағы ұзын спираль және көлденен жолақтармен әшекейленген. Кейде толқын, ромб және өсімдік суреттері де кездеседі. Ыдыстың ішіне нүктелер, өсімдіктің кейбір түрлері салынған. (Сурет 37-38)

Көгілдір түсті ыдыстардың бірнеше түрі кездеседі: Құмыра. Мойыны тік цилиндрлі, белдігі бар.

Пиала. Ернеуінің шеті түзу және сақиналы түбі бар (ернеуінің диаметрі – 14-16 см, түбінің диаметрі – 8-9 см).

Кішігірім тостағандар. Денесі шаршы пішінді. Ернеуінің шетінде белдігі бар. Түбі түзу, денесінің жоғарғы жағында ілгек тәрізді кішігірім тұтқалары бар. 

Тармойынды кішігірім құмыра-сауыттар. Созылған сопақша денелі, түбі түзу, тұтқалары жоқ.  Ернеуінде белдігі бар.  

Көк ала түсті ыдыстардың екі жағы да боялған. Іші ақ-көк түсті болса, сыртында қоңыр түсті суреті бар. Бұлы ыдыста көлденен жолақтар, қос сызықтың ортасында толқынды сызықтар, қос сызықтың арасында созылған спираль тәрізді өрнектер кездеседі. Ыдыстың түбінде көгілдір жолақтар, қосылған жүрек тәрізді суреттер салынған. 

Бирюза бояулы ыдыстар екі жағынан да қара глазурьлі суреттері бар. Сурет екі жағына да салынған. Көбінесе жапырағы бар бұтақ, немесе емен мен жүзімнің жапырағы, кейде басқа өсімдіктердің суреттері салынған.

Геометриялық және жіңішке сызықпен өрнектелген жасыл бояулы ыдыстар. Бұл ыдыстарғатабақ, кесе,құмыра т.б жатады. Шартәрізді құмыралар. Мойыны ұзын, цилиндрлі. Денесінің мойынына өтетін жерінде белдегі бар.Тұтқалары тік. Мойынның диаметрі – 7-8 см, мойнының биіктігі – 7-6 см, денесінің диаметрі – 13-15 см, ыдыстың биіктігі – 16-20 см, түбінің диаметрі – 7-6 см, тұтқаларының биіктігі – 7-9 см.

Аталған бояу түрлерінен басқа, қытай өрнектеріне еліктеген сары жән жасыл түсті өрнектермен әшекейленген ыдыстардың сынықтары кездеседі. 

Бояулы керамикалардың алғашқы тобына өсімдік және геометриялық өрнектері бар жасыл түсті ыдыстар. Бұл ыдыстар XII ғ басталып, XIII ғ жаппай түрде жасала бастады. Бұл уақытқа кескінді және жасыл немесе ашық қоңыр дақтары бар, ангоб үстінен боялған ашық жасыл түсті ыдыстар да жатады. 

Кейінгі топқа қылмен салынған өсімдік суреті бар, бирюза түсті бояулы ыдыстар. Бұл ыдыстар XVII ғ дейін қолданыста болған. 

Қаратау керамикасының өзінің даму жолы болды. VI ғ дейін керамиканың басым көпшілігі үй шаруашылығында жасалды. Сол уақыттағы шарықта жасалған ыдыстар Орта Азиямен көршілес аймақтардан әкелінген. IX ғ Оңтүстік Қазақстанда керамика өңдірісінің орталықтары пайда бола бастады. 

Жұқа таспалар мен үлгі ретінде матаны қолдану әдісі біздің заманымызға дейінгі керамикаларға тән. Қалың жолақтарды жапсыру және түбі, денесі, мойыны бөлек жасалатын әдіс XV ғ соңына дейін қолданыста болды. VIII ғ бастап ірі ыдыстар: тостаған, табақ, құм, т.б осындай әдіспен жасала бастады.

Шарықта жасалған алғашқы ыдыстар тек VI ғ басталады. Бірақ VIII ғ соңы мен IX басында ғана жаппай сипат ала бастайды. Шарықта жасалынған ыдыстардың кейіннен шығуы Қаратаудың отырықшы тұрғындары көшпелілермен тығыз экономикалық байланыста болғандығы әсерін тигізді. Қаратаудың ортағасырлық қалалары мен елді мекендерінде шаруашылық кешенді сипатта болды [4, с. 196-202].

Орта Азия мен Қазақстанның көпғасырлық саяси, экономикалық және мәдени байланыстары сол замандағы материалдық мәдениетке, сонымен қатар керамикаға да әсерін тигізді. Әр кезеңдегі қыш ыдыстардың формасы, өрнегі, жасалу техникасынан экономикалық және шаруашылық байланыстыңбелгілерін көруге болады.

Л   Е   К  Ц  И  Я 

Ежелгі  этномәдениетті  зерттеудегі  керамиканың  маңызы.

Керамика – ежелгі қоныстардағы  мәдени қабаттардың  көптеп кездесетін материалы болып табылады. Бұл ол бұйымның мықтылығын, сақталу мерзімінің ұзақтылығын және де сынған ыдыстардың екінші рет қайта өңдеуге келмейтінділігін көрсетеді. Сондықтан да керамика планиграфиялық  және стратиграфиялық  бақылаулар жүргізуге мүмкіндік береді. Керамикалық материалдардың көптеп кездесуі  оларды зерттеудің  кең көлемдегі  әдістемелері  мен статистикалық  өңдеу жұмыстарына  мүмкіндік  береді. Статистикалық  анализ жұмыстарында  керамиканың  формасы,  көлемі , өрнектерінің ерекшеліктеріне байланысты , кей кезде оларды дайындаудағы  саздың құрамына қатысты технологи ялық білгілер беріледі.

Керамикадағы зерттеу жұмыстары  өз  кезегінде бірнеше этаптарға  бөлінеді. 

Жеке қоныстардан немесе басқа бір объектілерден (қорғандардан, қасиетті жерлерден ж.т.б.)табылған керамикалық  заттардың анализдік жұмыстары көрші немесе  алыс  шалғайда жатқат ескерткіштермен салыстыруға келеді.

Керамикалық  заттарды бағалаудағы негізгі критерий ретінде ескерткіштердің  хронологиялық жағынан басқа да материалдық  дәлелдер арқылы  жақындығы , керамикалық  бұйымдардың өзара қатты ұқсастығы  бір топтың  немесе  жалпы бір ескерткіштердің  жақындығын  көрсетеді.

Мәдени ескерткіштердің  өзара арақашықтарын ескере отырып, оларды  мәдени және мәдени қоғамдарға(общностям) бөлуге  болады. Керамикалық комплекстердің  өзара  ұқсатығы  (бірдей болып келуі, сипаты жағынан  жақындығы) мәдени таралымының  бір болғандығын,  этномәдени қоғамын көрсетеді. Дәл осындай ұқсастықтарды неолит дәуірінен бастап темір ғасырларына дейін Урал өңірі, Шығыс және Батыс Сібір, Орта Азия және Қазақстан аймақтарында мәдени және мәдени қоғамдардың бірегей болғандығын көреміз.     

Керамиканы жасап шығарудың  жалпылама  процессі  қарапайым болып келеді. Олар мынадай негізгі кезеңдерден  өтеді:

1.Саз балшықты илеу.

2. Шеберханада балшыққа белгілі бір форма беру немесе жасау жұмысы.

3.Детальдарды өзара қиуына келтіріп, олардың қалыңдығы мен салмағын ескере отырып бір-біріне жабыстыру.

4.Ыдыстың жоғарғы жағын толық бітіріп, ылғал аспаппен сылап шығу.

5.Өрнек салу және құрғату барысында пайда болған сызаттарды кетіру жұмысы.

6.Ылғалдықты, желдету және температураның қажетті  нормаларын сақтай отырып кептіру жұмысы.

7.Керамикалық  затты ысыту, маймен немесе бояумен сүрту жұмысы.

8.Соңғы кезеңі – ыдысты пешке салу.Онда зат толық күйдіріледі, одан кейін суытылады және пештен қайта алынады.

Керамикалық заттарды жасаудың  жоғарыда айтылған тәсілі шамамен барлық мәдениетте осылай өрбіген. Қыш ыдыстарды жасаудағы қажетті құрал саймандар да аса қарапайым болып келеді. Олар пышақ, шпатель, ағаштан, тастан және сүйектен жасалынған тоқылдақтар  (колотушки).

Материалдық  мәдениеттің  өркендеуі, саз балшықтан бұйым жасаудың этникалық  ерекшеліктері,  өндірістің басқа да салаларының  (ағаш, тас, металл өңдеу жұмыстары, шыбықтан ыдыс тоқу ісі ж.т.б.) дамуына байланысты керамикалық  жұмыстарды ұйымдастырудың  формасы да өзгеріп отырған.

Қыш бұйымдарын жасау ісі алдымен сол қоғамның шаруашылық  істеріне, өнімдерді  дайындау және сақтау жұмыстарына, коллективтің көлеміне және керамикалық  заттарды шығару мүмкіндігіне  байланысты болып келеді.  

Қыш-құмыра өнері (гончарное дело) жанұядан басталып, қолөнер ісінің  алғашқы  сатысын қалайды. Керамикалық  ыдыстардың  жікке бөлінуі  (классификация) оның шаруашылық  мақсатқа, күнделікті  тұрмыс  тіршілікте  және арнайы тірліктерде қолдануына байланысты болады. Ол ыдыстың сыртқы пішіні, көлемі, өрнек-оюлары мен бірден көзге түсетін  ерекше бөлімдері  (конструктивные детали) арқылы байқалады. Керамикалық  ыдыстар күделікті  ас ішуде шағын көлемде, тамақ дайындау мәзірінде орта көлемде және сақтау ісі мен арнайы жұмыстар үшін үлкен көлемде болып келеді. Бұл жалпылама берілген бағыт-бағдар.

Бір ғана мысал: жерленген кісіге қойылған заттар оның күнделікті  қолданыста болған немесе сол қауымның қолданысында болуы мүмкін деген жорамал бар. Бір адам, болмаса бір қауым қанша ыдыстарды қолдануы мумкін деген сауалға  бүгінге дейін жауап жоқ.     

Саз-балшықөтан жасалған дүниелер  және  керамикалық  ыдыстар неге  көп тараған?

Керамикалық ыдыстардың  ерекшеліктері:

1.Ылғал  өткізбейтіндігі.

2.Отқа шыдамдылығы және жылу өткізу қабілеті.

3.Құрамы жағынан мықтылығы, төзгіштігі.

4. Жасалуының  қарапайымдылығы.

5.Қалаған көлемінде (размер)  жасауға болады.

6.Шикізат көзінің барлық  аймақта көптеп кездесуі және басқалары.

Тастан және  ағаштан  жасалған тұрмыстық  заттар мен ыдыстарды өңдеу ұзақ уақыт алды және пішіндері шектеулі болды.  Металдан жасалған заттарды, алтыннан басқасын  тот басты, коррозияға ұшырады. Одан астық пен тамақ өнімдері тез бұзылды.  Металға қарағанда  қыш құмыраны қыздыру арқылы дезинфекция жасауға болатын еді.  

Алғашқы ежелгі белгілі болған керемикалардың формасы көлемі жағынан ағаштан және шыбықтан тоқылған ыдыстардың формасына жақын болып келеді. Қыш-құмыра ісінің алғашқы сатысы – ағаш және тоқыма ыдыстарының сырты мен ішін саз балшықпен қапталды деген пайымдау бар. Ол кепкеннен кейін отқа төзімді бола білді. Дегенмен де сапасы төмен болғандықтан, ол ыдыстар көп қолданыста бола алмады. 

Керамика ісі шынайы түрде саздан форма жасаудың техникасын игеруден кейін ғана  жалпы қолданысқа ие бола алды.     


